საქართველოს მთავრობის
დადგენილება №
2019 წლის ________   ქ. თბილისი

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ − წამლის სააგენტოს მიერ მომსახურების გაწევის სახეების, საფასურის გადახდისა და გადახდილი საფასურის დაბრუნების წესის დამტკიცების შესახებ 

მუხლი 1 
„ჯანმრთელობის დაცვის შესახებ“ საქართველოს კანონის მე-16 მუხლის მე-2 პუნქტის შესაბამისად: და საქართველოს მთავრობის 2010 წლის 16 ნოემბერის N349 დადგენილების გათვალისწინებით: 
1. დამტკიცდეს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ − წამლის სააგენტოს (შემდგომში − სააგენტო) მიერ მომსახურების გაწევის სახეები და საფასურები დანართის N1-ის შესაბამისად. 

მუხლი 2 
1. გადახდილი მომსახურების საფასურის დაბრუნება განხორციელდება შემდეგი წესით: 
ა) თუ მომსახურების საფასური გადახდილია დადგენილი საფასურის განაკვეთზე მეტი ოდენობით, საფასურის გადამხდელს დაუბრუნდება სხვაობა მის მიერ გადახდილ თანხასა და დადგენილი საფასურის განაკვეთს შორის; 
ბ) გადახდილი საფასური სრულად ბრუნდება, თუ: 
ბ.ა) დაინტერესებული პირი სააგენტოს მიერ მომსახურების გაწევის დაწყებამდე წერილობით განაცხადებს უარს მომსახურების მიღების თაობაზე; 
ბ.ბ) სააგენტომ მომსახურება არ განახორციელა დადგენილ ვადაში; 
გ) ამ პუნქტის „ბ“ ქვეპუნქტის „ბ.ბ“ ქვეპუნქტებით გათვალისწინებულ შემთხვევებში, სააგენტო სამი სამუშაო დღის ვადაში აცნობებს დაინტერესებულ პირს მომსახურების განხორციელების შეუძლებლობის შესახებ და სრულად უბრუნებს გადახდილი მომსახურების საფასურს; 
დ) სააგენტოს მიერ შესაბამისი მომსახურების დაწყების შემდეგ გადახდილი საფასური დაბრუნებას არ ექვემდებარება; 
ე) ამ პუნქტის „ა“ და „ბ“ ქვეპუნქტებით გათვალისწინებულ შემთხვევებში, დაინტერესებული პირისათვის მის მიერ გადახდილი მომსახურების საფასურის დაბრუნება ხდება 10 სამუშაო დღეში. 
მუხლი 3 
ამ დადგენილებით განსაზღვრული მომსახურებისათვის საფასურის გადახდა ხორციელდება უნაღდო ანგარიშსწორების წესით, სააგენტოს ანგარიშზე თანხის ჩარიცხვის გზით. 
მუხლი 4
გადახდილი მომსახურების საფასურის დაბრუნება და მომსახურების გაწევასთან დაკავშირებული ორგანიზაციული საკითხები რეგულირდება სააგენტოს უფროსის ინდივიდუალური ადმინისტრაციულ-სამართლებრივი აქტით.

მუხლი 5 
დადგენილება ამოქმედდეს გამოქვეყნებისთანავე.  

პრემიერ-მინისტრი                                                     მამუკა ბახტაძე


დანართი №1


	მომსახურება
	საფასური (ლარი)

	GMP სერტიფიკატის მისაღებად წარდგენილი განცხადების განხილვა
	500

	საქართველოს ნაციონალური GMP (კარგი საწარმოო პრაქტიკის) სტანდარტთან შესაბამისობის დადგენა და GMP სერტიფიკატის გაცემა
	6000

	GMP სერტიფიკატის დამატებითი ეგზემპლარის გაცემა
	200

	GDP სერტიფიკატის მისაღებად წარდგენილი განცხადების განხილვა
	400

	საქართველოს ნაციონალური GDP-ის GDP (კარგი სადისტრიბუციო პრაქტიკის) სტანდარტთან შესაბამისობის დადგენა და GDP სერტიფიკატის გაცემა
	4000

	GDP სერტიფიკატის დამატებითი ეგზემპლარის გაცემა
	150

